
Menning/listir 
NÆSTUVIKU 

Leikhús 
Þjóðleikhúsið 
Stóra sviðið: 
Emil í Kattholti: Laugardaginn 9. 
maí klukkan 14 og 17, sunnudag-
inn 10. maí klukkan 14 og 17. 
Elín, Helga, Guðríður: Föstudag-
inn 15. maí klukkan 20. 
Smíðaverkstæðið: 
Ég heiti ísbjörg, ég er ljón: Laug-
ardaginn 9. maí klukkan 20.30, 
sunnudaginn 10. maí klukkan 
20.30 og fimmtudaginn 14. maí 
klukkan 20.30. 
Litla sviðið: 
Kæra Jelena: Laugardaginn 9. maí 
klukkan 20.30, sunnudaginn 10. 
maí klukkan 20.30, þriðjudaginn 
12. maí klukkan 20.30 og fímmtu-
daginn 14. maí klukkan 20.30. 
Borgarleikhús 
Þrúgur reiðinnar: Laugardaginn 
9. maí klukkan 20, þriðjudaginn 
12. maí klukkan 20, fimmtudaginn 
14. maí klukkan 20 og föstudaginn 
15. maí klukkan 20. 
La Bohéme: Sunnudaginn 10. maí 
klukkan 20, miðvikudaginn 13. 
maí klukkan 20. 
Leikfélag Akureyrar 
íslandsklukkan: Laugardaginn 9. 
maí klukkan 20.30, fimmtudaginn 
14. maí klukkan 20.30 og föstu-
daginn 15. maí klukkan 20.30. 
Garðaleikhúsið 
Luktar dyr: Laugardaginn 9. maí 
klukkan 20.30. 
Gerðuberg 
Dimmalimm (barnaleikrit): Laug-
ardaginn 9. maí klukkan 16. 

Myndlist 
Kjarvalsstaðir 
Í vestursal er sýning á japanskri 
grafík og í austursal er sýning á 
teikningum úr Kjarvalssafni. I 
vesturforsal sýnir Margrét Zóp-
hóníasdóttir glerverk, sýningunni 
lýkur um helgina, og í austurforsal 
stendur yfir síðasta ljóðasýningin 
á þessum vetri, á ljóðum Kristjáns 
Karlssonar. 
Nýhöfn 
Ásgerður Búadóttir sýnir mynd-
vefnað. Á sýningunni eru 10 verk, 
ofin úr ull og hrosshári. Verkin eru 
unnin á síðastliðnum fjórum árum. 
Sýningin er opin virka daga klukk-
an 12-18 og frá klukkan 14-18 
um helgar. Lokað á mánudögum. 
Sýningu Ásgerðar lýkur 13. maí. 
Hafnarborg 
Sýning á olíumálverkum, grafík-
verkum og teikningum Ingunnar 
Eydal. Sýningin er opin daglega 
nema þriðjudaga frá klukkan 
12-18 og lýkur 11. maí. 
FIM-salurinn 
Margrét Jónsdóttir listmálari sýnir 
olíumálverk. Flest verkin eru unnin 
á vinnustofu listamanna í Svea-
borg í Finnlandi, þar sem Margrét 
dvaldi í þrjá mánuði á síðastliðnu 
ári. Sýningin er opin alla daga frá 
klukkan 14-18. 
Gallerí Austurstræti 6 
Helgi Valgeirsson sýnir málverk. 
Sýningin sténdur til 10. maí og 
er opin alla daga klukkan 14-18. 
Gallerí Borg 
Tryggvi Ólafsson sýnir nýjar akríl-
myndir. Sýningin var opnuð 
fimmtudaginn 7. maí. 
Gallerí Sævars Karls 
Sýning á verkum Auðar Ólafsdótt-
ur. Sýningin stendur til 22. maí 
og er opin á verslunartíma á virk-
um dögum klukkan 10-18 og á 
laugardögum klukkan 10-16. 
Gerðuberg 
Árni Sigurðsson sýnir málverk á 
tré, teikningar og litógrafíur. Sýn-
ingin stendur til 19. maí. Opið 
mánudaga til fimmtudaga klukkan 
10-22 og föstudaga og laugardaga 
klukkan 13-16. í „Kaffí Gerði" 
sýnir Andrés Magnússon málverk; 
landslagsmyndir unnar með olíulit-
um. Sýningin stendur til 30. maí. 

Nýlistasafnið 
Tumi Magnússon opnar sýningu á 
málverkum og teikningum í dag. 
Sýningin stendur til 24. maí og 
eropin daglega klukkan 14-18. 
MÍR-salurinn 
í dag verður efnt til performance-
dagskrár í MÍR-salnum, Vatnsstíg 
10. Þeir sem koma fram eru: Helgi 
Friðjónsson, Hannes Lárusson, 
Halldór Ásgeirsson, Hlynur Halls-
son, Ásmundur Ásmundsson, Alda 
Sigurðardóttir, Steinunn Helga 
Sigurðardóttir, Árni Ingólfsson, 
Haraldur Karlsson og Kokkur 
Kyrjan Kvæsir. Nokkrir framan-
talinna hafa fengist við þetta list-
form í gegnum tíðina en aðrir gert 
minna af því. Dagskráin fer fram 
í tveimur sölum hússins og einnig 
fyrir utan það. Hún hefst klukkan 
15 og stendur fram að kvöldmat. 
Kaffiveitingar verða á staðnum og 
er aðgangur ókeypis. 
Norræna húsið 
I sýningarsölum stendur yfír sýn-
ing á ljósmyndum sem nemendur 
við ljósmyndaakademíuna í List^ 
iðnaðarskólanum í Stokkhólmi 
hafa tekið og unnið. Sýningin er 
opin daglega klukkan 14-19 og 
lýkur 10. maí. í anddyri hússins 
sýnir Sigurður Þórólfsson 40 silf-
urmuni tengda hafinu. Þetta er 
þriðja einkasýning Sigurðar og er 
hún opin daglega til 17. maí. 
Listasafn alþýðu 
Sýning á verkum eftir Hauk Dór 
stendur yfir og er opin daglega 
klukkan 14-19. Henni lýkur 24. 
maí. 
Gallerí 11 
Nina Roos opnar í dag málverka-
sýningu, olíu á zinkplötur. Sýning-
in er opin daglega frá klukkan 
14-18 og stendur til 24. maí. 

Tónlist 
Laugardagur, 9. maí 
Kristskirkja 
Kristinn H. Árnason gítarleikari 
heldur tónleika og hefjast þeir 
klukkan 17. Á efnisskránni eru 
verk eftir Luis Milan, J.S. Bach, 
Hans Werner Henze, M. Guilliani, 
Frank Martin og Rodrigo. 
Sunnudagur, 10. maí 
íslenska óperan klukkan 14: Tón-
listarskólinn í Reykjavík - próftón-
leikar. 
Listahátíð i Seltjarnarneskirkju: 
„Vorið og sköpunarverkið", tónlist 
og upplestur. Sigrún V. Gestsdótt-
ir, söngur, Einar Kr. Einarsson, 
gítar, Guðmundur Magnússon, 
píanó, Sigríður Hagalín, leikkona, 
upplestur, Hólmfríður Þórodds-
dóttir, óbó, Sólveig Anna Jónsdótt-
ir, píanó, Þóra Einarsdóttir, söng-
ur, Kolbrún Sæmundsdóttir, Jón 
Aðalsteinn Þorgeirsson, klarinett. 
Langholtskirkja: Söngsveitin 
Fílharmónía heldur vortónleika 
sína í Langholtskirkju klukkan 17. 
Flutt verður La Pette Messe So-
lennelle eftir Rossini. Fjórir ein-
söngvarar taka þátt í flutningnum: 
Elísabet Erlingsdóttir, sópran, 
Alina Dubwik, alt, Ólafur Árni 
Bjarnason, tenór, og Viðar Gunn-
arsson, bassi. 
Borgarleikhúsið: Óperusmiðjan og 
Leikfélag Reykjavíkur sýna La 
Bohéme eftir Puccini klukkan 20. 
Mánudagur, 11. maí 
Isienska óperan klukkan 20.30. 
Tónlistarskólinn í Reykjavík -
próftónleikar. 
Þriðjudagur, 12. mai 
íslenska óperan klukkan 20.30. 
Tónlistarskólinn í Reykjavík -
próftónleikar. 
Miðvikudagur, 13. maí 
Borgarleikhúsið: Óperusmiðjan og 
Leikfélag Reykjavíkur sýna La 
Bohéme eftir Puccini klukkan 20. 
Fimmtudagur, 14. maí 
Háskólabíó: Sinfóníuhljómsveit ís-
lands leikur sinfóníu nr. 2 eftir 
Madetoja, nýtt verk eftir Karólínu 
Eiríksdóttur og Rosenkavalier-
valsa eftir Strauss. Stjórnandi: 
Petri Sakari. 

Er VANGAVELTUR UM 
FRÆDI OG FRÆÐINGA 

bókmenntafræði 
hættuleg? 

TEXTI: Jón S te fánsson ^m^ 
KENNINGAR bókmenntafræðinga hafa átt frekar erfitt uppdrátt-
ar hér á landi, og það virðist sem mörgum finnist ekki við hæfi 
að beita vísindalegri hugsun á bókmenntir; jafnvel að fræðin 
skemmi fyrir innlifun hins almenna lesenda, og að skáld geti 
hæglega glatað sköpunargáf unni ef það sekkur sér ofan í þykkar 
fræðibækur. En á síðustu árum hafa bókmenntafræðingar sett 
sífellt meiri svip á umræður um bókmenntir, komið fram með 
ný viðhorf sem ýmsir eiga erfitt með að sætta sig við. Sumum 
finnst jafnvel að þeir séu að seilast til of mikilla valda í bók-
menntaheiminum. I nýlegu viðtali segist Þórarinn Eldjárn rithöf-
undur ekki vilja láta líta svo á að: „þeir síjórni bókmenntum..." 
Þeir eiga að vera eins og lítil en vel upplýst þjónustustétt sem er 
á þönum í kringum hinar risavöxnu bókmenntir. Bókmenntafræð-
ingar liggja undir ámæii um að skrifa óþjálan stíl og í ofanálag 
að beita bókmenntatextann sjálfan of ríki. Helga Kress fékk til 
dæmis hörð viðbrögð þegar hún birti grein í Tímariti Máls og 
menningar, árið 1988, um skáldsöguna Tímaþjófinn eftir Stein-
unni Sigurðardóttur. „Manni getur gramist það hversu langt hún 
gengur við að þrýsta skáldverki inn í kenningu," sagði Árni Berg-
man í ÞjóðviHanum 20. mars sama ár, og Guðmundi Andra Thors-
syni fannst „gæta ofríkis gagnvart textanum, til að láta hann 
ganga upp í kenningunni". En hvernig er bókmenntaumræðan 
hér á landi í dag? Sljórnast hún af f ordómum og þekkingar-
leysi? Hvers vegna eru menn að æsa sig út af skrifum bókmennta-
fræðinga? Nokkrir einstaklingar velta þessum og öðrum spurning-
um fyrir sér hér á eftir. 

Motthias Vionr 
Sæmundsson 

Sigfús 
Bjartmarsson 

Er bókmenntafræði 
vísindagrein? 

• „Bókmenntaumræðan hér á landi 
er sérstök fyrir það að allir telja sig 
geta rætt um bókmenntir eins og 
þeir væru sérfræðingar," segir Einar 
Kárason, rithöfundur og formaður 
Rithöfundasambandsins. „Ókostur-
inn er sá að alltof margir óhæfir 
taka þátt í umræðunni. En þetta er 
líka hluti af þeim forréttindum sem 
bókmenntir njóta, ein birtingarmynd 
þeirra jákvæðu staðreyndar, að bók-
menntir eru ekki list eða fræðigrein 
fyrir innvígða hér á landi, heldur 
almenningseign." Kristján B. Jónas-
son bókmenntafræðinemi bendir hins 
vegar á að „menn virðast ekki telja 
þörf á neinni grunnvinnu við rann-
sóknir", en bókmenntafræði er nátt-
úrlega eins o'g hver önnur vísindagre-
in hvað það varðar. 

Matthías Viðar Sæmundsson, dós-
ent við Háskóla íslands, er alls ekki 
viss um að fólk geri sér grein fyrir 
því hvað bókmenntafræði raunveru-
lega er. „Á síðustu árum hafa mann-
leg fræði verið að sameinast," segir 
Matthías, „og þá á ég við heim-
speki, mannfræði, málvísindi og bók-
menntafræði; ekki er hægt að greina 
á milli þeirra með sama hætti og 
áður. Bókmenntafræðin í dag er ekki 

bundin við rannsóknir á hreinum 
fagurfræðilegum textum, heldur 
tekst hún á við tilveru fólks í gegnum 
textann og tungumálið. Þetta eiga 
mörg íslensk skáld mjög erfitt með 
að skilja." 

Stirðbusar á stílvelli? 
Bókmenntafræðingar hafa verið 

gagnrýndir fyrir að skrifa óþjálan 
og illlæsilegan texta. Kolbrún Berg-
þórsdóttir gagnrýnandi segist oft fá 
það á tilfinninguna að ungir bók-
menntafræðingar „lesi ekki nógu 
mikið af góðum skáldskap, en of 
mikið af „freudísku torfi" og texti 
þeirra er því oft eins og lausleg þýð-
ing á erlendum fræðimönnum og 
málfarið stirt og óþjált". 

„Okkur vantar fóik með stílgáfu," 
segir Kolbrún. 

Kristján B. Jónasson bendir hins 
vegar á að í fræðimennsku sé stíl-
gáfa ekki frumskilyrði, „menn þurfa 
fyrst og fremst að kunna fræðin," 
segir hann og heldur áfram: „Það 
er hægt að láta stílgáfuna taka af 
sér völdin. Auðvitað verða fræðitext-
ar að vera vel læsilegir og á góðu 
íslensku máli. En aðalatriðið er að 
menn séu. góðir fræðimenn og hafi 
eitthvað að segja. Stílgáfa er auðvit-
að plús, en hún er ekki frumskilyrði 

í fræðimennskunni." Sigfús Bjartm-
arsson rithöfundur er að mörgu leyti 
sammála Kristjáni og segir órétt-
mætt að gera sömu kröfur til stíls 
bókmenntafræðings og rithöfundar. 
„En það er náttúrlega mikill ókostur 
ef greinarnar eru mjög sveimandi í 
kringum efnið, þokukenndar og 
óklárar í framsetningu." Sigfús seg-
ist að vísu ekki hrífast mjög af stílist-
um bókmenntafræðinnar, en sér 
enga ástæðu til að skammast, ekki 
frekar en Matthías Viðar Sæmunds-
son, sem telur að menn ættu ekki 
að hafa svona miklar áhyggjur af 
bókmenntafræðingum sem skrifa 
illa, þeir eru jafn misjafnir og skáld-
in í landinu. „Það er ekki fræðigrein-
inni að kenna að sumír menn skrifa 
illa," segir Matthías, „en ég get svo 
sem verið sammála því að sumir ís-
lenskir bókmenntafræðingar hafa 
ekki lagt nógu mikla rækt við mál-
ið." Matthías bendir hins vegar á að 
bókmenntafræðingur komist ekki hjá 
því að notast við fræðileg hugtök. 
„Hann á auðvitað að skrifa eins Ijós-
an og skýran texta og unnt er, en 
það er engin ástæða fyrir hann að 
hlaupa eftir þekkingarleysi, snobba 
niður á við. Bókmenntafræðilegur 
texti á að gera kröfur og það er 
ekkert við það að athuga, lesendur 

GITARTONLEIKAR 
í KRISTSKIRKJU 

KRISTINN H. Árnason, gítarleikari, heldur einleikstónleika í 
Kristskirkju í dag, laugardaginn 9. júní, og hefjast þeir klukk-
an 17.00. A efnisskránni eru verk eftir Milan, Bach, Henze, 
GuUliani, Martin og Rodrigo. 

Kristinn hóf gítarnám tíu 
ára gamall, hjá Gunnari 
Jónssyni í Tónskóla Sig-
ursveins og síðar hjá Jos-

eph Fung. Þaðan lauk hann burtfar-
arprófi 1983 og hélt þá til Englands, 
þar sem hann sótti einkatíma hjá 
Gordon Crosskey í eitt ár. Eftir það 
hélt Kristinn til Bandaríkjanna og 
stundaði nám við Manhattan School 
of Music og lauk þaðan BM-prófi 
árið 1987. Frá þeim tíma hefur hann 
tvisvar sinnum dvalið í Allicante á 

Spáni, í nokkra mánuði í senn, og 
sótt einkatíma hjá José Tomás og 
sótt námskeið í New York hjá André 
Segovia og Manuel Barrueco. Hann 
hefur einnig kennt gítarleik við Tón-
skóla Sigursveins, en er nú með eink-
akennslu. 

Tónleikarnir í Kristskirkju í dag 
eru 6. einleikstónleikar Kristins í 
Reykjavík. Hann hefur einnig komið 
fram á Sumartónleikum á Norðaust-
urlandi og haldið einleikstónleika á 
Italíu og í Bandaríkjunum, auk þess 

að hafa nokkrum sinnum leikið í 
útvarpi og sjónvarpi hér á landi. Um 
éfnisskrá tónleikanna í dag, segir 
Kristinn: 

„Fyrsta verkið sem ég leik er „Þrír 
Havanar" eftir Luis Milan. Þetta 
verk er frá 1535 og var upphaflega 
samið fyrir vihuela, hljóðfæri sem 
var eiginlega bara til á 16. öld. Því 
svipar mjög til gítarsins eins og hann 
er í dag; á því eru sex tvöfaldir 
strengir, en á gítar voru þeir fjórir 
á þessum tíma. Það kom upp skóli 
í kringum þetta hljóðfæri á Spáni á 
16. óld og því er nokkuð merkilegt 
að það skuli hafa lagst af. En vihuel-
an var í rauninni hirðhljóðfæri á 
Spáni á þessum tíma og þau tón-
skáld sem sömdu fyrir það, voru þau 


